
ONKEL FERDINAND UND DIE PÄDAGOGIK
Nr. 286 Ursache und Wirkung

Näinäi, i persönlich bruuche käi Tombola-Loos, wüs-
sed Si, i gwünne sowisoo nüüt, Fröläin, i ha scho s
letschtmaal nüüt gwonne, näi merssi, i bruuche käis -

Soso, Tombola-Loos hand Si, seer inträssant, für de
Umbau vom Harmonie-Saal, aha, de Harmonie-Saal
tüends umbaue, e Tombola für de Harmonie-Saal -

Und s vorletscht Jaar han i au nüüt gha, bi der Kasino-
Tombola, drei Jaar hinderenand nie öppis gha, drei
Jaar hinderenand, drei Jaar -

I ha käi Glück bi dertige Sache, binere Tombola hani

na nie Glück gha, scho s letscht Jaar nüüd, bi der
Tombola vom Dramatische Veräin -

Da cha mer nüt mache, wann äine käi Glück hat, i

ha überhaupt na nie an ere Tombola öppis gha, stel-
led Si sich voor, überhaupt na nie -

Drum chauf i au käi Tombola-Loos, i ha na nie es
Tombola-Loos gehäuft, hat doch käin Wärt, wämmer
nie öppis hät, oder öppe nüüd?

